
雜阿含經 (一五六)
如是我聞。 一時佛住舍衞國祇樹給孤獨園。
爾時世尊告諸比丘。 何所有故。何所起。何所繋著。何所見我。令諸衆生作如是見如是説。 諸衆生此世活。 死後斷壞無所有。 四大和合士夫。 身命終時。地歸地。水歸水。火歸火。風歸風。根隨空轉。 輿床第五。四人持死人。往塜間。乃至 未燒可知。 燒然已骨。白鴿色立。 高慢者知施。黠慧者知受。 若説有者。彼一切虚誑妄説。 若愚若智。死後他世。倶斷壞無所有。
諸比丘白佛。 “世尊是法根法眼法依。 如是廣説。次第如上三經

